
Туфан Миңнуллин истәлегенә багышланган
укытучыларның һәм укучыларның
II республика конференциясе
НИГЕЗЛӘМӘСЕ
Күренекле драматург һәм җәмәгать эшлеклесе Туфан Миңнуллинның киң кырлы эшчәнлегенә багышланган республика конференциясе (алга таба –  Конференция) күренекле драматург, җәмәгать эшлеклесе, Татарстан Дәүләт Советы депутаты, РСФСРның К.С.Станиславский исемендәге һәм ТАССРның Г.Тукай исемендәге Дәүләт бүләкләре лауреаты, халык язучысы Туфан Габдулла улы Миңнуллинның иҗади мирасын киңрәк өйрәнү һәм популярлаштыру максатыннан үткәрелә.

Конференцияне гамәлгә куючылар һәм оештыручылар
· Татарстан Республикасы Дәүләт Советының мәдәният, фән, мәгариф һәм милли мәсьәләләр комитеты;
· Татарстан Республикасы мәгариф һәм фән министрлыгы;

· Казан шәһәре муниципаль берәмлеге Башкарма комитетының мәгариф идарәсе;
· Галиәсгар Камал исемендәге Татар дәүләт Академия театры;
· Фатиха Аитова исемендәге татар телендә белем бирүче 12 нче гимназия;

· Бөтендөнья татар конгрессы Башкарма комитеты;
· Татарстан Республикасы журналистлар берлеге.
Конференциягә җибәрелгән фәнни-гамәли һәм иҗади эшләргә Татарстан Республикасының танылган сәнгать әһелләреннән, фән һәм җәмәгать эшлеклеләреннән торган Жюри бәя бирә.

Конференциядә катнашу бушлай.
Конференциягә җибәрелгән эшләр авторларга кире кайтарылмый, әмма автор рөхсәте белән республика мәгълүмат чараларында кулланылырга мөмкин.

Конференциянең максатлары һәм бурычлары

· Туфан Миңнуллинның иҗади мирасын киңрәк өйрәнү һәм пропагандалау;

· яшь буында толерантлык, патриотизм хисләре тәрбияләү һәм үстерү;

· Туфан Миңнуллин әсәрләрен киңрәк өйрәнү һәм алар аша яшь буында милли үзаң тәрбияләү;

· сәләтле балаларның иҗади эшләренә бәя бирү һәм сәләтләрен үстерү.

Конференциядә катнашу тәртибе
Конференциядә Нигезләмә шартлары буенча билгеләнгән вакытка кадәр гариза (Кушымта 1) белән фәнни-гамәли һәм иҗади эшен җибәргән, Татарстан Республикасы урта һәм өстәмә белем бирү оешмаларында белем алучы 5-11 сыйныф укучылары катнаша ала. Фәнни-гамәли һәм иҗади эшләрдә Туфан Миңнуллин әсәрләрен, публицистик язмаларын һ.б. төп чыганаклар итеп кулланырга мөмкин.

Фәнни-гамәли һәм иҗади эшләр 3 номинация буенча билгеләнә.

1. Журналистика. “Кызыл тышлы дәфтәрдән”.

“Җиңү тәрәзәләре”. Журналистик язмаларның (мәкалә, интервью, репортаж, хат һ.б.) тематикасы Бөек Җиңүнең 70 еллыгына багышлана. 

Журналистик язмаларның күләме Times New Roman, 14 кегель, 1,5 интервал белән 5-7 биттән артмаска тиеш.

2. Драматургия. “Театр яктылыкка, нурга илтә!..”

“Онытылмас сезнең батырлык... Мәңгелек кешеләр...”. 
Бер автор яки берничә автор иҗат иткән драматургия, проза жанрларындагы Бөек Ватан сугышы чорын тасвирлаган әсәрдән бер өзекне сәхнәләштерү. Регламенты 15  минут.

3. Туфан Миңнуллин иҗаты буенча фәнни эшләр. “Үзем сайлаган язмыш”.

“Туфан Миңнуллин публицистикасы һәм татар милли яңарышы”. Конференциядә катнашучылардан Туфан Миңнуллин публицистикасы буенча фәнни тикшеренүләр кабул ителә.

Фәнни эшләр презентация рәвешендә булырга мөмкин.

Фәнни эшләрнең күләме Times New Roman, 14 кегель, 1,5 интервал белән 10 биттән артмаска тиеш.

Укучыларның фәнни-гамәли һәм иҗади эшләре һәр номинациядә түбәндәге яшь категорияләре буенча кабул ителә:

· 1 нче төркем:  5-7 сыйныфлар;

· 2 нче төркем:  8-9 сыйныфлар;
· 3 нче төркем:  10-11 сыйныфлар.

Конференцияне үткәрү вакыты һәм тәртибе

Конференциядә катнашу өчен гаризалар 2015 елның 15  гыйнварыннан       15 февралена кадәр кабул ителә.

“Драматургия. “Театр яктылыкка, нурга илтә!..” номинациясендә катнашучылар гаризаны (Кушымта 1) 2015 елның 10 февралена кадәр 12 нче гимназиянең электрон әрҗәсенә kzlar_ile@mail.ru җибәрә. 

Жюри алдында Казан шәһәре мәктәпләре укучылары – 2015 елның 26  февраленда, Татарстан Республикасы муниципаль районнарыннан килгән мәктәп укучылары 2015 елның 12 мартында Фатиха Аитова исемендәге татар телендә белем бирүче 12 нче гимназиянең Актлар залында чыгыш ясый.

 “Журналистика. Кызыл тышлы дәфтәрдән”, “Туфан Миңнуллин иҗаты буенча фәнни эшләр. “Үзем сайлаган язмыш” номинацияләрендә катнашучылар фәнни-гамәли һәм иҗади эшләрен тиешле гариза (Кушымта 2) һәм “Туфан Миңнуллин истәлегенә багышланган II республика конференциясенә” дигән язу белән Фатиха Аитова исемендәге татар телендә белем бирүче 12 нче гимназиянең электрон әрҗәсенә kzlar_ile@mall.ru һәм почта буенча адресына җибәрә: 420034, ТР, Казан шәһәре, Мәскәү районы, Декабристлар урамы, 89А.

Жюри конференциягә җибәрелгән фәнни-гамәли һәм иҗади эшләрне карый һәм ин яхшыларын 2015 елның 27 мартында Конференциядә чыгыш ясау өчен тәкъдим итә.

Конференция җиңүчеләрен бүләкләү тантанасы 2015 елның 27 мартында – Халыкара театр көнендә Фатиха Аитова исемендәге татар телендә белем бирүче 12 нче гимназиядә уздырыла.

Оештыру комитеты Конференция рекламасын Татарстан Республикасы мәгълүмат чараларына, интернет порталларына бирергә хокуклы.

Жюри эше (2015 елның 26 февраленнан – 2015 елның 17 мартына кадәр):

· Жюри Конференция номинантларын һәм лауреатларын билгели;

· Татарстан Республикасы мәгариф һәм фән министрлыгы, Оештыру комитеты, Конференция дипломантларына Конференциядә катнашу өчен, чакыру хаты җибәрә.

Конференция эшләрен бәяләүгә таләпләр:

· билгеләнгән теманы яктырту;

· эшкә иҗади якын килү;

· фәнни-иҗади эшнең укучы яшенә туры килүе;

· заманча компьютер технологияләрен куллану;

· югары дәрәҗәдәге осталык, яңалык, кызыклы идеяләр һ.б.;

· башка конференциядә кулланылмавы.

Конференция нәтиҗәләре

· Конференция нәтиҗәләре 2015 елның 17 мартында билгеле була.  Конференциядә чыгыш ясаучы укучылар исемлеге Бөтендөнья татар конгрессы сайтында www.tatar-congress.org урнаштырыла.

· Конференция аерым номинацияләрдә һәр яшь төркеме буенча иң яхшы фәнни-иҗади эш авторларын дипломнар белән билгели (1, 2, 3 урыннар). Катнашучыларга  шаһәдәтнамәләр тапшырыла.

Өстәмә мәгълүмат

Элемтәләр:

Төп консультантлар: Шәйхиева Фирая Разыйх кызы (тел.: 8903-062-49-54); 

Газизуллина Рәмилә Гамил кызы (тел.: 8962-55-68-792).

Конференцияне оештыру комитеты телефоны: (843)562-25-43; 
e-mail: kzlar_ile@mail.ru;
Конференция турындагы мәгълүмат белән Бөтендөнья татар конгрессы сайтында www.tatar-congress.org танышырга мөмкин. 

Искәрмә: Гаризалар тәкъдим ителгән үрнәк буенча гына кабул ителә.

